
Gesprochen (oder gesungen wie Refrain): 1. Hüt Namittag i de Schuel, da isch am Lehrer sin Schtuel zmitzt i de

 Schtund zämekracht,         und s'ganze          Zimmer hät glacht,       aber ich

weiss au no meh:                     ich ha d'Antonia gseh,                                  die hät am 

Schtuel     umegsagt,         well    sie   de          Lehrer gärn plagt.                     De ander...

2. De ander Schtreich mit em Liim, dä chunnt vom Benjamin, 
    und da, das Schoggipapier, das isch vom Fritz und nöd vo mir

3. Uf de Alarmchnopf im Gang, dä für de Füürwehralarm, 
    deet hät grad vorhär de Kurt drufftruckt und dänn isch er furt

4. Die grossi Fläsche voll Moscht, wo schiints so furchtbar vill choscht, 
    isch nöd wäg mir scho fascht läär, die wär für mich ja vill z'schwär

5. Aber de Eusebio hät schtändig trunke devo, 
    und dass me's nöd sofort geseht, hät er dä Trichter gno deet

6. Er hät de Teckel wägtrüllt und dräckigs Wasser iegfüllt, 
    Wasser, wo gääl isch vom Lähm, oder vo grüsigerem

7. De einti Zweifränkler wo du nümme findsch im Büro, 
    ich cha der säge wieso, dä hät d'Valeria gno

8. Und wäg de Filmkamera, da muesch zum Hansruedi gah, 
    well me ja s'meischt wo verschwindt, under sim Bett wider findt

Täderlisack

Deet ine schmöckt's nämmli fuul, es schtinked all us em Muul, 
s'isch ganz en psundere Gschmack, es schtinkt nach Täderlisack

Deet drin isch's tunkel und heiss, me gseht nöd use und weiss 
nüüt vo de andere Lüüt, zum umeschwätze git's nüüt

Wänn öpper gliich öppis seit, dänn isch das so lang wie breit, 
was me verratet isch gliich, es tänkt nur jede für sich: 

Pass uf du Täderlisack, das git en gruusige Gschmack 
uf dinere Zunge im Fall, pass uf, suscht bliibt's der emal, 

pass uf du Täderlisack...

Schtärneföifi


